
Geirfa 

Safle (y cyfeirir ato hefyd fel gweithle, busnes, cyflogwr neu safle) 

Lleoliad unigol y sefydliad – at ddibenion yr arolwg hwn mae gan bob un o leiaf ddau 

unigolyn yn gweithio yn y lleoliad hwnnw. 

Sector 

Mae diffiniadau’r sectorau wedi eu seilio ar godau Dosbarthiad Diwydiannol Safonol 

(SIC) 2007. 

Galwedigaethau  

Mae diffiniadau’r galwedigaethau wedi eu seilio ar godau Dosbarthiad Diwydiannol 

Safonol (SIC) 2020.  

Dwysedd y swyddi gwag 

Swyddi gwag sydd wedi dod yn anodd eu llenwi, fel y mae’r sefydliad ei hun yn 

diffinio hynny (o’r cwestiwn: “A yw unrhyw rai o’r swyddi gwag hyn wedi dod yn 

anodd eu llenwi?”)  

Swydd wag lle’r oedd prinder sgiliau  

Math penodol o swydd wag sy’n dod yn anodd ei llenwi am na all y cyflogwr ddod o 

hyd i ymgeiswyr sydd â’r sgiliau, y cymwysterau neu’r profiad priodol sy’n ofynnol i 

wneud y swydd. 

Dwysedd y swyddi gwag lle’r oedd prinder sgiliau 

Nifer y swyddi gwag lle’r oedd prinder sgiliau fel cyfran o’r holl swyddi gwag. 

Bylchau sgiliau 

Mae bwlch sgiliau’n bodoli os bydd cyflogwr yn ystyried nad oes gan ei weithiwr 

ddigon o sgiliau i wneud ei swydd yn gwbl hyfedr. Mae bylchau sgiliau’n berthnasol i 

bobl sydd wedi eu cyflogi’n barod 

Dwysedd y bylchau sgiliau  

Y nifer o weithwyr cyflogedig nad ydynt yn gwbl hyfedr, fel cyfran o’r gyflogaeth 

gyfan. 

Tanddefnyddio sgiliau (sgiliau heb eu defnyddio’n ddigonol) 

Mae sgiliau gweithiwr yn cael eu tanddefnyddio / heb eu defnyddio’n ddigonol os 

yw’r cyflogwr yn nodi bod gan unigolyn sgiliau a chymwysterau sydd ar lefel uwch 

nag sy’n ofynnol i wneud rôl y swydd y mae ynddi ar hyn o bryd. 

Hyfforddiant i ffwrdd o’r gwaith  

Hyfforddiant y tu allan i hwnnw sy’n digwydd yn y gwaith neu fel rhan o 

ddyletswyddau gwaith arferol y gweithiwr. Gall ddigwydd ar safle’r cyflogwr neu oddi 

ar y safle, ar yr amod ei fod wedi ei ariannu a’i drefnu gan y cyflogwr. 

Hyfforddiant yn y gwaith 

Hyfforddiant y mae’r cyflogwr yn ei ariannu neu’n trefnu iddo ddigwydd yn y fan lle 

mae’r gweithiwr yn gweithio fel arfer (er enghraifft, wrth eu desg). Gweithgareddau y 

mae’r staff yn eu hadnabod fel hyfforddiant fyddai hyn yn hytrach na’r math o ddysgu 

drwy brofiad a allai ddigwydd drwy’r amser. 

. 

1. Cyflwyniad  

1.1 Y Cefndir 

Mae’r ddogfen hon yn rhoi crynodeb o’r prif ganfyddiadau ymysg cyflogwyr yn Ne 

Orllewin Cymru o Arolwg Sgiliau Cyflogwyr Llywodraeth Cymru a’r Adran Addysg 

(ESS 2024), arolwg mawr o gyflogwyr sy’n darparu darlun diffiniol o faint, natur ac 

effaith yr heriau sgiliau y mae cyflogwyr yn eu hwynebu.1 

Rhwng 2010 a 2017, rhedwyd yr Arolwg Sgiliau Cyflogwyr yn gyfochrog â’r Arolwg 

Safbwyntiau Cyflogwyr (EPS) i gynhyrchu dealltwriaeth oedd yn eu cyflenwi ei 

gilydd. Roedd ffocws yr EPS yn bennaf ar edrych tuag allan, yn cynnwys darparu 

system sgiliau ehangach ac ymgysylltu â hi, ac roedd yr ESS yn edrych yn fewnol, 

gan asesu’r safle sgiliau cyfredol ac anghenion sgiliau cyflogwyr. Ers arolwg 2019, 

mae cynnwys EPS wedi ei ymgorffori i mewn i ESS (h.y. dyma’r ail ESS yn y gyfres i 

gynnwys cwestiynau a ofynnwyd gynt yn yr EPS). 

1.2 Methodoleg 

Roedd holiadur Arolwg Sgiliau Cyflogwyr 2024 yn gyson â 2022 i raddau mawr, er 

mwyn sicrhau bod modd ei gymharu â’r gyfres amser ehangach. Ond, gwnaethpwyd 

rhai newidiadau er mwyn rhoi sylw i feysydd testun newydd sydd o ddiddordeb o ran 

polisi - defnydd o AI a chynlluniau Sero Net. Roedd y boblogaeth oedd yn derbyn 

sylw yn yr arolwg yn cynnwys safleoedd unigol gydag o leiaf ddau weithiwr 

cyflogedig ar y gyflogres, sy’n golygu bod masnachwyr unig wedi eu heithrio. Roedd 

y boblogaeth yn cynnwys cyflogwyr o holl sectorau’r economi (sector preifat, 

cyhoeddus a thrydydd sector). 

Roedd yr uned samplu ar lefel y safle, yn hytrach na lefel sefydliad / cwmni. Mae hyn 

i gydnabod y dylanwad y mae marchnadoedd llafur lleol yn ei gael ar faterion sgiliau 

a’r ffaith bod materion sgiliau’n cael eu teimlo gryfaf ar lefel y safle. Defnyddiwyd 

Market Location, cwmni masnachol sy’n darparu manylion cysylltu cyflogwyr, fel prif 

ffynhonnell samplau ar gyfer Arolwg Sgiliau Cyflogwyr 2024, wedi eu hatodi gan 

sampl wedi ei ychwanegu yn syth o ddata Cofrestr Ryngadrannol o Fusnesau 

(IDBR) y Swyddfa Ystadegau Cenedlaethol (ONS).  

 
1 Y prif ardaloedd yng Nghymru  sydd wedi eu cynnwys yn y diffiniad o ‘Dde Orllewin Cymru’ yw  
Sir Benfro, Sir Gaerfyrddin, Abertawe a Chastell Nedd Port Talbot. 

Gwnaethpwyd cyfweliadau ffôn rhwng Mehefin 2024 ac Ionawr 2025. Cyflawnwyd 

cyfanswm o 1,228 o gyfweliadau gyda chyflogwyr yn Ne Orllewin Cymru, o 

gyfanswm o 5,605 a gyflawnwyd drwy Gymru’n gyffredinol. Casglwyd data drwy 

Gyfweliadau Ffôn gyda Chymorth Cyfrifiadur (CATI). Cynigiwyd opsiwn i’r cyflogwyr i 

gael eu cyfweld yn y Gymraeg neu’r Saesneg. 

I gael rhagor o wybodaeth am fethodoleg yr arolwg, gwelwch yr Adroddiad 

Technegol cysylltiedig neu Adroddiad Cymru gyfan. 

1.3 Confensiynau adrodd  

Defnyddir y termau ‘safle’ a ‘cyflogwr’ yn gyfnewidiol drwy’r adroddiad hwn i gyd er 

mwyn osgoi gormod o ailadrodd. 

Poblogaeth yr arolwg yw cyflogwyr yn y DU sydd â dau neu fwy o weithwyr 

cyflogedig; mae hyn yn golygu busnesau gydag o leiaf dau o bobl yn gweithio ar 

gyflogres, yn cynnwys perchnogion sy’n gweithio. Wrth adrodd am fesurau dwysedd 

a nifer, rydym fel arfer yn cyfeirio at ‘weithwyr cyflogedig’ yn hytrach na ‘chyflogaeth’ 

drwy’r adroddiad hwn i gyd. 

Mae’r holl gymariaethau y cyfeirir atynt yn sylwadau’r adroddiad yn ystadegol 

arwyddocaol ar y lefel o 95% o hyder. Mae hyn yn berthnasol i gymariaethau rhwng 

is-grwpiau’r arolwg, fel rhanbarth, maint a sector a hefyd i wahaniaethau dros amser. 
Mewn rhai mannau adroddir am yr is-grwpiau uchaf neu isaf er mwyn rhoi syniad o’r 

amrediad ond nid yw hyn yn awgrymu bod yma arwyddocâd ystadegol. 

Trwy’r adroddiad cyfan, dangosir ffigurau sylfaen heb eu pwysoli ar dablau a siartiau 

i roi syniad o ddibynadwyedd ystadegol y ffigurau. Mae’r ffigurau hyn bob amser 

wedi eu seilio ar nifer y sefydliadau sy’n ateb cwestiwn, oherwydd dyma’r wybodaeth 

sy’n ofynnol i benderfynu ar ddibynadwyedd yr ystadegau. 

Yn y tablau, dynodir ‘sero’ fel llinell doriad (‘-’); a defnyddir seren (‘*’) os yw’r ffigur yn 

fwy na sero ond yn llai na 0.5%. 

Trwy’r adroddiad cyfan hwn, ni adroddir am unrhyw ffigurau sydd â maint sylfaen o 

lai na 30 o sefydliadau (rhoddir dwy seren yn eu lle ‘**’), ac mae ffigurau gyda maint 

sylfaen o 30 i 49 wedi italeiddio a dylid eu trin gyda gofal am fod y lled gwall ar gyfer 

y canlyniadau hyn yn fwy ac felly mae’r canlyniadau’n llai dibynadwy yn ystadegol. 

https://explore-education-statistics.service.gov.uk/methodology/employer-skills-survey-2022-2024
https://explore-education-statistics.service.gov.uk/methodology/employer-skills-survey-2022-2024
https://www.llyw.cymru/arolwg-sgiliau-cyflogwyr-2024-adroddiad-cymru

Oni bai ei fod yn nodi’n wahanol, nodwch bod y ffigurau i gyd sydd wedi eu cyflwyno 

yn yr adroddiad hwn wedi eu cymryd o ymatebion gan gyflogwyr i Arolwg Sgiliau 

Cyflogwyr 2024 ac felly maen nhw’n cynrychioli eu barn hwy. 

2. Recriwtiad a heriau allanol 
Roedd gan tua 1 ymhob 6 (16%) o gyflogwyr yn Ne Orllewin Cymru swyddi gwag ar 

adeg yr arolwg. Roedd hyn yn cyfateb â’r gyfran drwy Gymru gyfan (17%). Roedd y 

gyfran o gyflogwyr gyda swyddi gwag yn Ne Orllewin Cymru wedi gostwng o’i 

gymharu â 2022 (22%). 

O ystyried y swyddi gwag fel cyfran o gyflogaeth (dwysedd swyddi gwag), roedd 

oddeutu un swydd wag i bob 25 gweithiwr cyflogedig yn Ne Orllewin Cymru (3.8%) 

sy’n uwch na’r gyfran yng Nghymru’n gyffredinol (2.8%). Nid oedd y dwysedd swyddi 

gwag yn Ne Orllewin Cymru’n sylweddol wahanol o’i gymharu â 2022 (4.5%). 

Gostyngodd nifer y swyddi gwag yn Ne Orllewin Cymru o 12,100 yn 2022 i 10,400 yn 

2024. 

Er nad oedd mwyafrif y swyddi gwag yn anodd eu llenwi oherwydd prinder 

ymgeiswyr oedd â’r sgiliau, cymwysterau neu brofiad gofynnol, gall anawsterau 

recriwtio gweithwyr cyflogedig oherwydd prinder sgiliau fod yn broblem sylweddol i 

gyflogwyr. Soniodd lleiafswm bach (6%) o gyflogwyr yn Ne Orllewin Cymru bod 

ganddynt swyddi gwag o ganlyniad i brinder sgiliau mewn ymgeiswyr (swyddi gwag 

lle’r oedd prinder sgiliau, neu SGPS), yn unol â’r canlyniad i Gymru’n gyffredinol 

(6%). Fodd bynnag, roedd amlder y SGPS yn Ne Orllewin Cymru’n is o’i gymharu â 

2022 (6% o’i gymharu â 9% yn 2022), fel y gwelwyd ymhob rhanbarth o Gymru ac 

yng Nghymru fel gwlad gyfan. 

Roedd oddeutu pumed rhan (21%) o’r swyddi gwag yn SGPS yn Ne Orllewin Cymru, 

a oedd yn amlwg is na’r ffigur i Gymru gyfan (28%). Gostyngodd y dwysedd o SGPS 

yn Ne Orllewin Cymru yn 2024 o 34% yn 2022. Roedd oddeutu hanner y nifer o 

SGPS yn Ne Orllewin Cymru yn 2024 (2,200) o’i gymharu â 2022 (4,200). Mae 

manylion yr amlder, dwysedd a nifer o SGPS yn Ne Orllewin Cymru dros amser i’w 

gweld yn Ffigur 2-1. 

Ffigur 2-1 Amlder, dwysedd a nifer y swyddi gwag lle’r oedd prinder sgiliau yn 
Ne Orllewin Cymru, 2013 – 2024  

 
Disgrifiad o Ffigur 2-1: Siart llinell yn dangos amlder a dwysedd Swyddi Gwag lle’r 
oedd Prinder Sgiliau dros y cyfnod 2013-2024, gyda blychau testun yn dangos y 
nifer o SGPS dros y cyfnod hwn. Mae’r ffigurau ar gyfer amlder a nifer wedi parhau’n 
weddol gyson rhwng 2015 a 2024, heblaw am gynnydd nodedig yn y ddau fesur yn 
2022. Gwelwyd newidiadau nodedig yn y dwysedd o SGPS rhwng 2017 a 2024, 
gyda gostyngiad rhwng 2022 a 2024. Y Sylfaen: Pob safle yn Ne Orllewin Cymru 
(2013: 1,299; 2015: 1,362; 2017: 1,121; 2019: 1,547; 2022: 1,027; 2024: 1,228). 

Y sgil mwyaf cyffredin y soniwyd ei fod yn brin ymysg ymgeiswyr am swyddi gwag 

lle’r oedd prinder sgiliau yn Ne Orllewin Cymru, fel yn 2019 a 2022, oedd y 

wybodaeth neu’r sgiliau arbenigol oedd yn angenrheidiol i wneud y rôl (yn cyfrannu 

at 76% o SGPS), ac yn dilyn hynny roedd rheolaeth amser (59%), anallu i ddatrys 

problemau cymhleth (54%) a gwybodaeth am gynhyrchion a gwasanaethau (50%). 

Wrth edrych ar newidiadau ers 2022, y gyfran o SGPS a effeithiwyd gan brinder 

sgiliau ymysg ymgeiswyr mewn perthynas â chyfarwyddo, hyfforddi ac addysgu pobl 

welodd y cynnydd mwyaf nodedig, o 11% yn 2022 i 42% yn 2024. Yn yr un modd, 

cafwyd cynnydd mawr yn y gyfran a adroddwyd o SGPS a effeithiwyd gan brinder yn 

y sgiliau a ganlyn; datrys problemau cymhleth (54% yn 2024 o’i gymharu â 28% yn 

2022), rheoli amser a blaenoriaethu tasgau (59% o’i gymharu â 33%) a gwaith tîm 

(48% o’i gymharu â 23%).  

20%
22%

28%

19%

34%

21%

4% 5% 6% 5%

9%
6%

0%

5%

10%

15%

20%

25%

30%

35%

40%

2013 2015 2017 2019 2022 2024

Swyddi gwag lle’r oedd prinder sgiliau fel cyfran o’r holl swyddi gwag (dwysedd SGPS)

Cyfran y cyflogwyr gyda swyddi gwag lle’r oedd prinder sgiliau (amlder SGPS)

1,300 1,800 2,400 2,000 4,200 2,200
Nifer y swyddi
gwag lle’r oedd
prinder sgiliau:



 

13 
 

Yr effaith gan swyddi gwag lle’r oedd prinder sgiliau niweidiol y soniwyd amdani 

fwyaf o bell ffordd, fel mewn blynyddoedd blaenorol, oedd cynnydd mewn llwythi 

gwaith i weithwyr cyflogedig cyfredol (91%). Hwn hefyd oedd yr effaith a nodwyd 

amlaf yng Nghymru yn gyffredinol (90%). Roedd effeithiau eraill y soniwyd amdanynt 

yn cynnwys mwy o anawsterau mewn cyflawni amcanion gwasanaeth y cwsmer 

(53%), cynnydd mewn costau gweithredu (51%) ac oedi mewn datblygu cynhyrchion 

neu wasanaethau newydd (47%). 

3. Yr her sgiliau mewnol 
Yn gyffredinol, dywedodd 12% o’r safleoedd yn Ne Orllewin Cymru bod ganddynt 

fwlch sgiliau (h.y. o leiaf un aelod o staff ddim yn gwbl hyfedr yn eu rôl), yn debyg i 

2022 (14%). Roedd y gyfran yn Ne Orllewin Cymru’n uwch na Chanolbarth Cymru 

(8%) ond yn gyfatebol â Chymru’n gyffredinol (hefyd yn 12%). Roedd y gyfran o’r 

gweithlu yn Ne Orllewin Cymru nad ystyriwyd yn gwbl hyfedr (3.3%) yn cyfateb yn 

fras â rhanbarthau eraill yng Nghymru, ac eithrio De Ddwyrain Cymru (4.5%). 

Dychwelodd nifer y staff oedd â bylchau sgiliau i’r lefel a welwyd yn 2019 (8,100 yn 

2019 a 8,900 yn 2024) ar ôl cynnydd yn 2022 (9,500). Gallwch weld manylion 

amlder, dwysedd a nifer y bylchau sgiliau yn Ne Orllewin Cymru dros amser yn 

Ffigur 3-1. 

Ffigur 3-2 Amlder, dwysedd a nifer y bylchau sgiliau yn Ne Orllewin Cymru, 
2013 i 2024 

 

Disgrifiad o Ffigur 3-1: Siart llinell yn dangos amlder a dwysedd y bylchau sgiliau 
dros y cyfnod 2013 – 2024, gyda blychau testun yn dangos nifer y bylchau sgiliau 
ymhob blwyddyn. Mae’r dwysedd bylchau sgiliau wedi gostwng yn raddol o lefelau 
2013, tra bo’r ffigurau nifer yn is na’r cyfnod o 2013 i 2017. Nid yw amlder y bylchau 
sgiliau wedi newid yn arwyddocaol mewn blynyddoedd diweddar er bod ffigur 2024 
yn cyfateb agosaf â 2017 a 2019. Y Sylfaen: Pob safle yn Ne Orllewin Cymru (2013: 
1,299; 2015: 1,362; 2017: 1,121; 2019: 1,547; 2022: 1,027; 2024: 1,228). 

Cafodd y rhan fwyaf (84%) o’r bylchau sgiliau eu hachosi yn rhannol gan ffactorau y 

gellir eu hystyried yn rhai ‘dros dro’ – achosion a fydd yn gwella’n naturiol dros 

amser, fel bod yn newydd i’r rôl neu hyfforddiant heb ei gwblhau’n llwyr. Roedd hyn 

yn gyson â 2022 (85%). Roedd oddeutu 1 mewn 3 o fylchau sgiliau (33%) yn 

ymwneud yn gyfan gwbl ag achosion dros dro, ac mae hyn yn gynnydd o’i gymharu 

â 2022 (23%). Roedd bod yn newydd i’r rôl wedi cyfrannu at 71% o’r bylchau sgiliau, 

tra bo hyfforddiant oedd heb ei gwblhau’n llwyr wedi cyfrannu at 57%. Rhain hefyd 

oedd y ddau achos mwyaf cyffredin o fylchau sgiliau yn 2022 (70% a 62% yn y drefn 

honno). 

Y sgiliau y soniwyd yn fwyaf cyffredin eu bod yn brin ac yn cyfrannu at fylchau sgiliau 

yn Ne Orllewin Cymru oedd y rhai oedd yn ymwneud â rheoli amser (yn cyfrannu at 

73% o fylchau sgiliau) a gweithio mewn tîm (52%). Y sgil technegol ac ymarferol 

mwyaf cyffredin oedd yn brin oedd y sgiliau a’r wybodaeth arbenigol sy’n ofynnol i 

berfformio’r rôl (48%). O’i gymharu â 2022, roedd bylchau sgiliau’n llai tebygol o gael 

eu heffeithio gan ddiffyg sgiliau digidol eang (24% o’i gymharu â 39% yn 2022) a 

sgiliau technegol ac ymarferol eang (81% o’i gymharu â 88%). Ar y llaw arall, roedd 

sgiliau pobl a phersonol eang yn brin i raddau mwy (90% o’i gymharu â 80% yn 

2022), ac mae’r un peth yn wir am sgiliau hunan-reolaeth (76% o’i gymharu â 66%).  

Wrth edrych ar effaith swyddi gwag lle’r oedd prinder sgiliau, y goblygiad bylchau 

sgiliau a nodwyd amlaf oedd cynnydd mewn llwythi gwaith i staff eraill (50%), yn unol 

â Chymru’n gyffredinol (50%). Dyma oedd yr effaith fwyaf cyffredin yn 2022 (58%) 

hefyd. 

Yn gyffredinol, roedd gan 37% o gyflogwyr staff gyda chymwysterau a sgiliau ar lefel 

uwch nag oedd yn ofynnol ar gyfer eu swyddi cyfredol. Roedd hyn yn gyson â 

chanlyniad Cymru gyfan (33%). Roedd y gyfran o staff oedd wedi eu tanddefnyddio 

yng Nghanolbarth Cymru yn 6.0%, sy’n is na’r 9.8% ledled Cymru’n gyffredinol. 

Roedd oddeutu 3 ymhob 10 (32%) o gyflogwyr yn Ne Orllewin Cymru wedi darparu 

rhyw fath o leoliad gwaith yn y 12 mis diwethaf, sef cyfran debyg i 2022 (29%). 

Roedd hyn hefyd yn gyson â’r mwyafrif o ranbarthau eraill yng Nghymru yn 2024. 

Roedd y lleoliadau gwaith yn Ne Orllewin Cymru wedi eu cynnig yn fwyaf cyffredin i 

bobl mewn addysg (21%); 10% yn cynnig lleoliadau i bobl mewn ysgol, 11% yn eu 

cynnig nhw i bobl mewn coleg, tra bod 7% yn eu cynnig nhw i bobl mewn prifysgol. 

Dywedodd y mwyafrif o gyflogwyr oedd yn cynnig rhyw fath o leoliadau gwaith eu 

bod yn gwneud hynny am resymau allgarol (70%), a’r rhesymau allgarol a nodwyd 

yn fwyaf cyffredin oedd rhoi profiad i bobl (53%) a rhesymau moesegol / eu bod o 

fudd i bobl ifanc (16%). Ymysg y rhai nad oeddent wedi cynnig lleoliadau gwaith neu 

brofiadau eraill yn ymwneud â gwaith, y rhesymau a nodwyd yn fwyaf cyffredin am 

beidio gwneud hynny oedd rhesymau strwythurol (67%), yn cynnwys peidio bod â 

rolau addas (24%).  

4. Hyfforddiant a datblygiad y gweithlu 

Roedd llai na 6 ymhob 10 (57%) o gyflogwyr yn Ne Orllewin Cymru wedi trefnu neu 

ariannu hyfforddiant i’w staff yn y 12 mis diwethaf. Roedd hyn yn uwch na chyflogwyr 

Canolbarth Cymru (52%) ond yn is na’r gyfran gyffredinol ledled Cymru (60%). 

Roedd hyfforddiant yn y gwaith wedi ei gynnig yn fwy cyffredin na hyfforddiant tu 

allan i’r gwaith yn Ne Orllewin Cymru (47% o’i gymharu â 38%); roedd y gyfran oedd 

yn cynnig hyfforddiant yn y gwaith yn 2022 yn debyg (50%), ac roedd hynny’n wir 

hefyd am y gyfran oedd yn cynnig hyfforddiant tu allan i’r gwaith (35%). 

Y gyfran o staff oedd wedi derbyn hyfforddiant yn y 12 mis diwethaf yn Ne Orllewin 

Cymru oedd 61%. Nid oedd hyn yn newid sylweddol o’i gymharu â 2022 (63%). 

Ymysg y rhai oedd heb ddarparu hyfforddiant yn y 12 mis diwethaf, y rheswm oedd 

yn sefyll allan am beidio gwneud hynny, fel oedd yn wir drwy Gymru gyfan, oedd bod 

staff wedi eu hystyried yn gwbl hyfedr yn barod (71%), sef cyfran debyg i 2022 (72%) 

 



 

18 
 

Tabl 4-1 Y gyfran o gyflogwyr a hyfforddodd staff a’r gyfran o staff a hyfforddwyd dros y 12 mis blaenorol yng Nghymru ac yn 
rhanbarthau Cymru, 2015 i 2024 

 Cyflogwyr 
sy’n 

hyfforddi 
(%) 2015 

Staff a 
hyfforddwyd 

(%) 2015 

Cyflogwyr 
sy’n 

hyfforddi 
(%) 2017 

Staff a 
hyfforddwyd 

(%) 2017 

Cyflogwyr 
sy’n 

hyfforddi 
(%) 2019 

Staff a 
hyfforddwyd 

(%) 2019 

Cyflogwyr 
sy’n 

hyfforddi 
(%) 2022 

Staff a 
hyfforddwyd 

(%) 2022 

Cyflogwyr 
sy’n 

hyfforddi 
(%) 2024 

Staff a 
hyfforddwyd 

(%) 2024 

Cymru 63% 64% 62% 58% 62% 65% 60% 63% 60% 64% 

De 
Orllewin 
Cymru 

61% 63% 64% 56% 61% 64% 59% 63% 57% 61% 

De 
Ddwyrain 
Cymru 

66% 65% 62% 58% 64% 65% 63% 61% 64% 64% 

Gogledd 
Cymru 66% 60% 61% 55% 63% 68% 59% 65% 61% 66% 

Canolbarth 
Cymru 54% 71% 58% 67% 58% 57% 49% 61% 52% 67% 

Canolbarth 
/ De 
Orllewin  

59% 65% 62% 59% 60% 62% 55% 63% 55% 63% 

Y Sylfaen: Pob safle yng Nghymru yn 2024 (5,605); Pob safle yn Ne orllewin Cymru yn 2024 (1,228). Mae meintiau sylfaen eraill wedi eu 
dangos yn Atodiad A.

Yn gyffredinol, roedd 167,000 o staff wedi eu hyfforddi yn Ne Orllewin Cymru, am 

gyfanswm o 882,000 o ddiwrnodau hyfforddi yn y 12 mis diwethaf. Roedd hyn yn gyfatebol 

â 5.3 o ddiwrnodau hyfforddi fesul person a hyfforddwyd bob blwyddyn (‘fesul hyfforddai’) a 

3.2 diwrnod fesul gweithiwr cyflogedig (o’i gymharu â 6.6 diwrnod fesul hyfforddai a 4.2 

diwrnod fesul gweithiwr cyflogedig yng Nghymru’n gyffredinol). Roedd y canlyniadau hyn yn 

cyfateb â lefelau 2022, pan ddarparwyd 5.7 o ddiwrnodau hyfforddi fesul hyfforddai bob 

blwyddyn a 3.6 diwrnod fesul gweithiwr cyflogedig bob blwyddyn. 

Y math mwyaf cyffredin o hyfforddiant a gynigiwyd i weithwyr cyflogedig gan gyflogwyr a 

ddarparodd hyfforddiant oedd hyfforddiant penodol i swydd (84%), wedi’i ddilyn gan 

hyfforddiant iechyd a diogelwch neu gymorth cyntaf (75%) a hyfforddiant cynefino sylfaenol 

i staff newydd (66%).  

Dywedodd bron i chwech mewn 10 (58%) o gyflogwyr eu bod mewn ‘ecwilibriwm hyfforddi’, 

sy’n golygu eu bod wedi gwneud y maint o hyfforddiant dros y 12 mis blaenorol yr oedden 

nhw ei eisiau, a oedd yn weddol gyson â’r ffigur cyfartalog ledled Cymru (57%). Mae hyn yn 

golygu bod 42% o gyflogwyr eisiau darparu mwy o hyfforddiant nag yr oedden nhw wedi’i 

wneud dros y 12 mis blaenorol. 

5. Prentisiaethau 

Roedd gan leiafswm (8%) o gyflogwyr brentisiaid fel gweithwyr cyflogedig ar adeg yr 

arolwg, tra bo 7% yn cynnig prentisiaethau ond heb unrhyw brentisiaid; yn gyffredinol, 

roedd prentisiaid gan oddeutu 1 ymhob 6 (15%) o gyflogwyr yn Ne Orllewin Cymru neu 

roeddent yn cynnig prentisiaethau, yn unol â 2022 (16%). 

Roedd ychydig llai na chwarter (24%) o gyflogwyr yn Ne Orllewin Cymru’n bwriadu cynnig  

prentisiaethau yn y dyfodol. Roedd hyn yn ostyngiad nodedig is o’i gymharu â 2022 (37%) 

ac yn ostyngiad a adlewyrchwyd ledled Cymru a gweddill y DU. 

6. Arferion gwaith perfformiad uchel 

Roedd lleiafswm (5%) o gyflogwyr yn Ne Orllewin Cymru wedi eu categoreiddio’n gyflogwyr 

Gwaith Perfformiad Uchel (GPU) sy’n golygu eu bod wedi mabwysiadu 7 allan o’r 10 arfer 

Gwaith Perfformiad Uchel a oedd wedi eu cynnwys yn yr arolwg. Roedd hyn yn cyfateb â’r 

gyfran o gyflogwyr Gwaith Perfformiad Uchel o’i gymharu â Chymru’n gyffredinol (6%). 

Yr arfer GPU mwyaf cyffredin a roddwyd ar waith gan gyflogwyr oedd cael polisi cyfle 

cyfartal (72%, ond roedd hyn yn is na 78% yng Nghymru’n gyffredinol), wedi’i ddilyn gan 

hyfforddiant yn y gwaith neu du allan i’r gwaith (54%) ac amrywiaeth tasgau ac asesiadau o 

anghenion hyfforddi (y ddau yn 47%). Er bod rhai arferion GPU yn llai amlwg o’u cymharu â 

2022; roedd cyflogwyr yn llai tebygol o fod â pholisïau cyfle cyfartal (72% yn 2024 o’i 

gymharu â 81% yn 2022) a chynnig disgresiwn tasgau (42% o’i gymharu â 54%). Mae 

Ffigur 6-1 yn amlinellu amlygrwydd arferion GPU yn 2022 a 2024. 

Ffigur 6-3 Amlygrwydd Arferion Gwaith Perfformiad Uchel, 2022 i 2024 

 

Disgrifiad o Ffigur 6-1: Siart bar yn dangos amlygrwydd arferion gwaith perfformiad uchel 
ymysg cyflogwyr yn Ne Orllewin Cymru dros y cyfnod 2022 i 2024. Yn y ddwy flwyddyn, 
cael polisi cyfle cyfartal oedd yr arfer GPU mwyaf cyffredin. Y Sylfaen: Pob safle yn Ne 
Orllewin Cymru ym Modiwl D: 2024: 283; 2022: 232.  

7. Deallusrwydd Artiffisial 

I ddeall sut mae cyflogwyr yn ymgysylltu â Deallusrwydd Artiffisial (AI), cyflwynwyd 

cwestiynau newydd yn arolwg 2024 oedd yn gofyn i gyflogwyr am eu defnydd o AI. 

Dywedodd oddeutu 1 mewn 9 (11%) o gyflogwyr yn Ne Orllewin Cymru bod eu safle’n 

defnyddio AI ar hyn o bryd. Roedd hyn yn cyfateb â chanlyniadau ledled Cymru gyfan 

(12%). 

Ymysg y safleoedd hynny sy’n defnyddio AI ar hyn o bryd, roedd 7 allan o 10 (71%) wedi 

dechrau ei ddefnyddio yn y 12 mis diwethaf, roedd ychydig dros 1 mewn 6 (15%) wedi bod 

yn ei ddefnyddio am 1 i 3 blynedd, tra bo oddeutu 1 mewn 10 (11%) wedi bod yn ei 

ddefnyddio am fwy na 3 blynedd. Dywedodd y mwyafrif (86%) y byddent yn ymwreiddio AI i 

mewn i brosesau a gweithredoedd eu safle i ryw raddau o leiaf dros y 3 blynedd nesaf, 

cyfran sy’n gyson ledled Cymru. 

O’r safleoedd hynny sydd ddim yn defnyddio AI, nid oedd gan y mwyafrif (81%) unrhyw 

gynlluniau i’w fabwysiadu ac roedd hyn yn cyfateb â’r gyfran yng Nghymru’n gyffredinol 

(80%). 

8. Sero Net 
Gofynnwyd cwestiwn newydd yn arolwg 2024 am strategaeth Sero Net cyflogwyr. Mae bod 

yn ‘safle Sero Net’ yn golygu bod allyriadau carbon y safle’n gyfartal i, neu’n llai na, maint y 

carbon sy’n cael ei dynnu o’r atmosffer gan y safle. 

Gofynnwyd i gyflogwyr yn Ne Orllewin Cymru a oedd ganddyn nhw strategaeth Sero Net yn 

ei lle. Yn gyffredinol, roedd gan oddeutu 1 mewn 8 (13%) o gyflogwyr strategaeth Sero Net 

yn ei lle, tra bo 5% pellach wedi dweud eu bod ar Sero Net yn barod. Roedd hyn yn uwch 

na’r cyfartaledd cyffredinol o 3% yng Nghymru. Doedd gan oddeutu 1 ymhob 5 cyflogwr 

(18%) ddim strategaeth yn ei lle ar hyn o bryd ond roedden nhw’n bwriadu cael un. Doedd 

gan ddwy ran o bump (43%) o gyflogwyr ddim cynlluniau i ddod yn Sero Net, er bod cyfran 

fawr (21%) yn ansicr am gynlluniau Sero Net eu safle. 

9. Casgliadau 
Mae Arolwg Sgiliau Cyflogwyr 2024 yn dangos bod swyddi gwag wedi gostwng yn Ne 

Orllewin Cymru o’i gymharu â 2022, gan adlewyrchu marchnad lafur sy’n oeri ledled Cymru 

a’r DU gyfan. Roedd oddeutu 1 ymhob 5 (21%) o swyddi gwag yn Ne Orllewin Cymru’n 

swyddi gwag lle’r oedd prinder sgiliau (SGPS), i lawr o tua thraean (34%) yn 2022 a’r gyfran 

isaf yng Nghymru’n gyffredinol yn 2024. Y sgiliau mwyaf cyffredin y soniwyd amdanynt fel y 

rhai oedd yn brin ymysg ymgeiswyr oedd y wybodaeth neu sgiliau arbenigol oedd yn 

ofynnol i wneud rolau swyddi, sgiliau rheoli amser a blaenoriaethu tasgau, a galluoedd 

datrys problemau cymhleth. Cynnydd mewn llwythi gwaith i’r staff presennol yw’r effaith 

SGPS sy’n dal i gael ei nodi amlaf. 

Arhosodd y bylchau sgiliau yn y gweithlu ar lefelau tebyg i’r blynyddoedd blaenorol. 

Dywedodd oddeutu 1 mewn 8 (12%) o gyflogwyr bod ganddynt fylchau sgiliau yn eu 

gweithlu. Roedd y mwyafrif o fylchau sgiliau wedi eu hachosi gan ffactorau dros dro fel 

cymryd staff newydd neu hyfforddiant heb ei gwblhau’n llwyr, ond soniwyd yn gyffredin am 

ddiffygion mewn rheoli amser a blaenoriaethu tasgau, gwaith tîm ac arbenigedd technegol. 

Roedd bylchau sgiliau wedi gostwng ers 2022, ac roedd hunan-reolaeth a sgiliau pobl a 

phersonol ehangach wedi eu nodi’n amlach fel rhai oedd ar goll. 

Roedd gweithgareddau hyfforddi’n gyson â 2022. Roedd oddeutu 6 mewn 10 (57%)  o 

gyflogwyr yn Ne Orllewin Cymru wedi sôn am ddarparu hyfforddiant yn y flwyddyn 

ddiwethaf, ac roedd hyn yn ymwneud yn bennaf â hyfforddiant penodol i swydd ac iechyd a 

diogelwch neu gymorth cyntaf. Arhosodd y nifer cyfartalog o ddiwrnodau hyfforddi fesul 

gweithiwr cyflogedig yn debyg i 2022 (3.2 yn 2024 o’i gymharu â 3.6 yn 2022). 

Dywedodd oddeutu 1 ymhob 6 (15%) o gyflogwyr yn Ne Orllewin Cymru bod ganddynt 

brentisiaid ar adeg yr arolwg, neu eu bod nhw’n cynnig prentisiaethau ar adeg yr arolwg, tra 

bo ychydig o dan eu chwarter (24%) yn bwriadu eu cynnig nhw yn y dyfodol, i lawr o 37% 

yn 2022.  

Roedd lleiafswm bach o gyflogwyr yn Ne Orllewin Cymru (5%) wedi eu hystyried yn 

gyflogwyr Gwaith Perfformiad Uchel (GPU). Dywedodd oddeutu un mewn 10 (11%) o 

gyflogwyr eu bod yn defnyddio Deallusrwydd Artiffisial ar hyn o bryd, tra bo gan oddeutu 1 

mewn 8 o gyflogwyr (13%) strategaeth Sero Net yn ei lle (roedd 5% pellach ar Sero Net yn 

barod). 

Prif ganfyddiadau 
 De 

Orllewi
n 

Cymru 
2019 

De 
Orllewi

n 
Cymru 
2022 

De 
Orllewi

n 
Cymru 
2024 

Cymru 
2019 

Cymru 
2022 

Cymru 
2024 

Swyddi gwag a swyddi gwag 
lle’r oedd prinder sgiliau 

      

% o safleoedd gydag unrhyw 
swyddi gwag 14% 22% 16% 15% 22% 17% 

% o safleoedd gydag unrhyw 
swyddi gwag anodd eu llenwi 6% 15% 9% 7% 15% 9% 

% o safleoedd gydag unrhyw 
swyddi gwag lle’r oedd prinder 
sgiliau 

5% 9% 6% 5% 10% 6% 

% o’r holl swyddi gwag sy’n 
swyddi gwag lle’r oedd prinder 
sgiliau 

19% 34% 21% 24% 35% 28% 

Nifer y swyddi gwag 10,500 12,100 10,400 40,800 58,900 35,700 

Nifer y swyddi gwag lle’r oedd 
prinder sgiliau  2,000 4,200 2,200 9,800 20,600 10,100 

Bylchau sgiliau       

% o safleoedd gydag unrhyw 
staff nad ydynt yn gwbl hyfedr 11% 14% 12% 13% 14% 12% 

Nifer y staff had ydynt yn gwbl 
hyfedr 8,100 9,500 8,900 50,900 51,500 50,400 

% o staff nad ydynt yn gwbl 
hyfedr 3.0% 3.5% 3.3% 4.0% 4.1% 3.9% 

Hyfforddiant       
% o safleoedd yn hyfforddi 
unrhyw staff dros y 12 mis 
diwethaf 

61% 59% 57% 62% 60% 60% 

% o safleoedd yn darparu 
hyfforddiant tu allan i’r swydd 
yn y 12 mis diwethaf 

43% 35% 38% 45% 36% 40% 

% o’r gweithlu a hyfforddwyd 64% 63% 61% 65% 63% 64% 

Cyfanswm y diwrnodau o 
hyfforddiant 0.9m 1.0m 0.9m 4.2m 5.3m 5.4m 

Nifer y diwrnodau hyfforddiant 
fesul hyfforddai 5.4 5.7 5.3 5.1 6.8 6.6 

Nifer y diwrnodau hyfforddiant 
fesul gweithiwr cyflogedig 3.4 3.6 3.2 3.3 4.2 4.2 

Prentisiaethau       
% o gyflogwyr oedd â 
phrentisiaid ar y safle neu 
oedd yn cynnig prentisiaethau 

  d 

15% 16% 15% 16% 17% 16% 

% o gyflogwyr oedd yn bwriadu 
cynnig prentisiaethau yn y 
dyfodol 

28% 37% 24% 27% 35% 24% 

Atodiad A: Meintiau Sylfaen 
Meintiau sylfaen heb eu pwysoli ar gyfer pob safle yng Nghymru (2013 – 2024) 

  2013 2015 2017 2019 2022 2024 

Cymru 5,996 6,027 5,913 6,773 4,825 5,605 

Rhanbarth       

Gogledd Cymru 1,580 1,528 1,584 1,666 1,193 1,350 

Canolbarth Cymru 717 742 605 793 694 717 

De Ddwyrain Cymru 2,400 2,395 2,603 2,767 1,911 2,310 

De Orllewin Cymru 1,299 1,362 1,121 1,547 1,027 1,228 

Canolbarth / De 
Orllewin Cymru 2,016 2,104 1,726 2,340 1,721 1,945 

